
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৮
চয়নিকা





আপনার ভাই নেই ব’লে
ওরে কি রে ডাকিবে না কেহ।

আর কারো জননী আসিয়া
ওরে কি রে করিবে না স্নেহ।

ও কি শুধু দুয়ার ধরিয়া
উৎসবের পানে র’বে চেয়ে,

শূন্যমনা কাঙালিনী মেয়ে?

ওর প্রাণ আঁধার যখন
করুণ শুনায় বড়ো বাঁশি,

দুয়ারেতে সজল নয়ন
এ বড়ো নিষ্ঠুর হাসি রাশি।

অনাথ ছেলেরে কোলে নিবি
জননীরা আয় তোরা সব,

মাতৃহারা মা যদি না পায়
তবে আজ কিসের উৎসব।

দ্বারে যদি থাকে দাঁড়াইয়া
ম্লানমুখ বিষাদে বিরস,—

তবে মিছে সহকার-শাখা,
তবে মিছে মঙ্গল কলস।





-কড়ি ও কোমল

